
Astelehenean, 2006ko irailaren 25ean.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak gaitzetsi du Onda Cero irratiaren aurkako atentatua 

Astelehenean, 2006ko irailaren 25ean.  Nafarroako Gobernuak gogor gaitzetsi du pasa den asteburuan Onda Cero irratiaren Iruñeko egoitzak  jasan duen atentatua.
Gobernuaren ustez, ostiral gaueko gertakariek berriz erakusten dute ETA erakunde terroristak eta haren inguruneko erakundeek bildurra diotela adierazpen askatasunari eta beren helburu politikoak erdiesteko indarkeria erabiltzen jarraitzen dutela.

Nafarroako Gobernuaren irudikoz, komunikabide baten aurkako erasoa bereziki larria da tenore honetan, izan ere, nahasketa handia baitago gaizki deituriko “bake prozesuaren” inguruan: hiltzaileek beren armak erakutsi eta terrorismoaren mantentzea alkdarrikatzen  dute eta horren aurrean gobernu zentraleko presidenteak, froga guztiei muzin eginda, indarkeriarik ez dagoela nabarmentzen du.

Pribatuan egin duen bezalaxe, Miguel Sanzek zuzentzen duen Gobernuak haren sostengu osoa adierazten die publikoki Onda Cero irratiaren Nafarroako langileei gizarteari informatzeko misio garrantzizkoa egiten jarrai dezaten askatasun osoz, indarkeria erabiltzen duten eta haren ideologiarekin bat egiten dutenen xantaiaren aurrean.
Nafarroako Gobernuak haren dolumina agertu du Jesus Bueno Asin foru diputatu ohiaren heriotzarengatik 

Astelehenean, 2006ko irailaren 25ean.  Nafarroako Gobernuak haren sentimendu adierazpena erakutsi du  Jesús Bueno Asin foru diputatu ohiaren heriotzaren aurrean. Aldi berean, haren dolumin zintzoa adierazi die familiakoei diputatu izandakoaren desagerpen goiztiarrarengatik, izan ere, ahalegin handiak egin batzituen Nafarroako Foru Erkidegoaren garapenerako eta harritarren ongizaterako.

GIZARTE ONGIZATE, KIROL ETA GAZTERI DEPARTAMENTUA
Gizarte Zerbitzuen Foru Lege Proiektua onetsi da

Astelehenean, 2006ko irailaren 25ean.  Nafarroako Gobernuak Gizarte Zerbitzuen Foru Lege Proiektua onetsi du arlo honetako zerbutziak erabiltzeko unibertsaltasuna aitortzen duen arau bat ezartzeko xedez, ongizatearen estatuko laugarren zutabea deitzen dena erdiesteko helburuz, osasuna, hezkuntza eta pentsioen sistema nazionalarekin batera.
Horrela, Foru Legeak zerbitzu-zorroen onespena ezarriko du eta bertan herritarren eskubide diren prestazioak bilduko dira, beraz, arlo honetako zerbitzuetan izaera asistentziala desagertuko da. Horretaz landara, elementu berdintzaileak sartzen dira Nafarroa osoan herritarrei bermatzeko zerbitzuen oinarrizko baldintzak eta gutxienezko prestazioak,  edozein izanda ere bizitokia edota prestazioa jasotzeko erabiltzen den udalerria.
Foru Lege Proiektu honen bidez ere gizarte zerbitzuen berrantolamendua lortu nahi da, gizarte zerbitzuen eskualde oinarrizkoak eta gizarte zerbitzuen barrutiak bereiziz.

Foru Lege Proiektuak oinarriak ezartzen ditu Nafarroako administrazio publikoen planifikaziorako eta erantzunkizunerako eta haren helburua da jarduera koordinatu eta ordenatuak lortzea politika eraginkorrak egiteko. Horrez gain, Foru Lege Proiektuak herritarren partehartzea arautzen du, izan ere, legeak aitortzen duenez, gizarte eragileak, zerbitzuen erabiltzaileak eta oro har herritarrak gizartearen beharrak transmititzeko egokienak baitira. Halaber, aitortzen da eragile aunitz aritzen direla zebitzu emate lanetan, baina ahaztu gabe badagoela erantzukizun publikoa zerbitzu hauek herritarrei bermatzeko. Bestalde, bultzada bat eman nahi zaio zerbitzuen kalitatearen  hobetzeari ebaluaketak sartuz, adierazle objetiboekin, alderdi materialak eta funtzionalak neurtzeaz gain, erabiltzaileen gogobeteze maila ere baloratzen dutenak.
TOKI ADMINISTRAZIO DEPARTAMENTUA
Toki Administrazioaren kontratazio arloko araua aldatzen duen Foru Lege Poriektua onetsi da

Astelehenean, 2006ko irailaren 25ean.  Nafarroako Gobernuak Foru Lege Proiektu bat onetsi du Toki Administrazioaren uztailaren 2ko 6/1990 Foru Legea aldatzeko toki kontratazio arloan.

Foru Lege Proiektua adostua izan da Nafarroako Udalerri eta Kontzejuen Federazioarekin. Toki Eraentzaren Foru Batzordeak, Foru Erkidegoaren Administrazioaren eta Toki Administrazioaren arteko kolaboraziorako organo iraunkorrak, aldeko txostena eman zuen aurreproiektua aztertu ondoren. 

Helburua da Nafarroako toki eraentzaren berezitasunei egokitzea toki kontratazio arloko araudia, Kontrato Publikoen ekainaren 9ko 6/2006 Foru Legeak indarra hartu erta gero.
TOKI ADMINISTRAZIO DEPARTAMENTUA
Gobernuak dirulaguntza bat ematea onetsi du Mairaga eta Aragoi Ibarreko Mankomunitateak batutzeko

Astelehenean, 2006ko irailaren 25ean.  Nafarroako Gobernuak dirulaguntza bat ematea onetsi du Mairaga eta Aragoi Ibarreko Mankomunitateak administratiboki batutzeko. Horretarako Nafarroako Gobernuak eta bi toki entitate hauek hitzarmen bat eginen dute eta bertan ezarriko da Aragoi Ibarreko Mankomunitatea disolbatu eta Mairagako Mankomunitate barrenean sartuko dela hura osatzen duten udalerriekin batera: Caparroso, Zarrakaztelu, Melida, Murillo el Cuende, Murillo el Fruto, Pitillas eta Santacara.

Batutze prozesu honek udal zerbitzuen kudeaketa hobetuko du eta haren ondorioz erreferentzia bakarra izanen da eskualde honetan herreitarren ongizaterako. Guztira 26.318 biztanle daudeeta eskualdeko herriak hauexek dira: Barasoain, Beire, Caparroso, Zarrakzatelu, Garinoain, Leotz, Melida, Murillo el Cuende , Murillo el Fruto, Erriberri, Oloritz, Orisoain, Pitillas, Puio, San Martin Unx, Santacara, Tafalla, Uxue eta Untzue.

EKONOMIA ETA OGASUN DEPARTAMENTUA
Gobernuak gastu bat onetsi du Nafarroak kudeatzen dituen Europar Batasunaren fondoen kanpoko ikuskaritza kontratatzeko
Astelehenean, 2006ko irailaren 25ean.  Nafarroako Gobernuak 570.000 euroko hainbat urtetarako gastua (2007-2010) onetsi du gaurko bilkuran Nafarroan gastatu eta kudeatutako Europar Batasunaren FEAGA eta FEADER fondoen altxortegi kontuen kanpoko ikuskaritza kontratatzeko.
EKONOMIA ETA OGASUN DEPARTAMENTUA
Gobernuak zenbait ekipamendu laga dio Guardi Zibilari garraioak kontrolatzeko lanetarako
Astelehenean, 2006ko irailaren 25ean.  Nafarroako Gobernuak erabaki du gaurko bilkuran zenbait ekipamendu eta ondasun higigarri dohainik lagatzea Goardia Zibilari lurreko garraioak kontrolatzeko lanetan erabiltzeko.
Kolaborazio hau aurreikusten da Nafarroako Garraioien Ikuskaritzaren II. Planean.

BESTELAKO GAIAK
Arestian aipatutakoez lanada, Nafarroako Gobernuak ondoko gai hauek ere onetsi ditu gaurko bilkuran:
Nekazaritza, Abeltzaintza eta Elikadura Departamentua

-Herrilur desafekzioak onetsirik Corellan eta Tuteran.

-Hainbat urtetarako gastuak onetsi dira nekazaritza jardueran erretiro aurreraturako laguntzak finantzatzeko
-7,3 milioi euroko dirulaguntza onetsi da Fustiñanako “Alimentos y Derivados de Navarra” enpresarentzat
Osasun Departamentua

-Tuterako Udalarentzako dirulaguntza onetsi da Reina Sofia Ospitaleko langileen garraiorako.
Ingurumen, Lurraldearen Antolamendu eta Etxebizitza Departamentua

-Udalez gaindiko Proiektu Sektoriala onetsi da “ST El Sequero-Los Arcos” tentsio handiko aireko linea elektrikoa jartzeko 
Herrilan, Garraio eta Komunikazio Departamentua
-Nafarroako Taxiaren Kontseiluraren osaketa eta funtzionamendua arauturik 

Lehendakaritza, Justizia eta Barne Departamentua

-25.700 euroko dirulaguntza onetsi da terrorismoaren biktimen aldeko bideo dokumentala egiteko

